
Тема: Күләм хәлеtc "Тема\:
Књлђм хђле"
Максат: алдагы дәресләрдә өйрәнелгән хәлләрне кабатлау; күләм хәле турында төшенчә бирү, җөмләдә күләм хәлләрен таба белү, сөйләмдә дөрес һәм урынлы куллану;сәнгатьле уку күнекмәләрен ныгыту.

Җиһазлау: таблица, карточкалар, 7нче сыйныф дәреслеге, компьютер, компьютер өчен “Татар телле заман” программасы.

Дәрес барышы
1.
Оештыру өлеше.
Исәнләшү, исемлек буенча барлау.

2.
Өй эшен тикшерү. 85нче күнегүдә бирелгән терәк сүзләрне рәвеш хәле буларак файдаланып, җөмләләр уйлап язарга кирәк иде.

Җөмләләрне укыйбыз:

Укытучы язма эшләрне җентекләп (ничек?) тикшерә.

Артист җырлый-җырлый (ничек?) сәхнәдән чыгып китте.

Укучыларга бәрәңге алган өчен акчалата (ничек?) түләделәр.

Әнием, син миңа һава кебек (нәрсә кебек?) кирәк.

Вакыйгалар әкияттәге төсле (ничек?) маҗаралы иде.

Көн салкынча булса да, Фәридә юка плащтан (ничек?) килгән.

Син ничек әйтсәң, без шулай (ничек?)эшләрбез.

Ләйлә хикәянең эчтәлеген кызыклы итеп (ничек итеп?) сөйләп бирде.

3. Укучыларның элек үзләштергән белемнәрен актуальләштерү:
-
Укучылар, әйдәгез, уйлап карыйк, бу сүзләр рәвешнең кайсы төркемчәсеннән, һәм алар нинди сорауларга җавап була?

Күп, аз, шактый, бөтенләй, сирәк, бераз, аз-маз, көн-төн, иртә-кич, бик, тәмам.

-
Сорауларны төгәлрәк кую өчен бирелгән рәвешләр белән җөмләләр төзик.

Бүген күп (никадәр?) эшләдек. Кичә дәрестә аз (күпме?) яздык. Һ.б.

4 . Плакат-таблицага нигезләнеп, проблемалы ситуация тудыру: 

 Хђл тљркемчђсе  Сораулары   1  Урын хђле  К айда? Кая? Кайдан?   2  Вакыт хђле  Кайчан?   3  Рђвеш хђле  Ничек? Ни рђвешле?   4  Књлђм хђле  Књпме? Никадђр?   5  Сђбђп хђле  Нђрсђгђ?нигђ?ни сђбђпле?   6  Максат хђле  Нђрсђгђ?нигђ?    7  Шарт хђле  Нишлђсђ?   8  Кире хђл  Нишлђсђ дђ?    


-
Укучылар,тактадагы таблицага игътибар итәбез: рәвешләргә без куйган сораулар анда юкмы икән?

-
Әйе,дөрес, сораулар таблицада бар һәм алар хәлнең кайсы төркемчәсенә карыйлар? Әйе, күләм хәленә.Димәк,күләм хәле Күпме? Күпмегә? Күпмедән? Никадәр?Ничә тапкыр? Ни дәрәҗәдә? сорауларына җавап бирә һәм без бүгенге дәрестә күләм хәлен өйрәнәбез.

5. Яңа теманы аңлату.
1. Икенче таблицадагы җөмләләрне тикшерәбез:

Күләм хәле

1)
Ул еллар истәлеге мәңге (ничаклы?) онытылмаячак.

2)
Ул бик (ни дәрәҗәдә?) саф күңелле кеше иде. (Ш.М.)

3)
Илсөяр аларны шактый(никадәр?) көтте. (Г.Г-й).

Күләм хәлләренең нинди сүз төркемнәре белән белдерелүен карап китик:

-
күләм-чама рәвешләре белән: Мәрдән абзый да бераз тынычланды. (Г.Г-й) 

- 
сан белән ачыкланган исем ярдәмендә: Илсөяр инде дүрт-биш көн чәй эчмәгән иде.

-
составында тапкыр, мәртәбә, дәрәҗәдә кебек сүзләр килү белән: Җиде кат үлчә, бер кат кис.(М)

-
мөнәсәбәтле сүзләр белән: Никадәр тырышсаң, шулкадәр макталырсың.(М)

6. Яңа материалны ныгыту.
1) Дәреслектәге 88нче күнегүне эшләү. Күп нокталар урынына тиешле күләм хәлләрен куеп, текстны күчереп язарга. Күләм хәлләренең һәм алар ачыклап килгән җөмлә кисәгенең астына сызарга.

Агыйдел тын гына ага да ага.Ул шундый тын, әле моннан берничә көн элек аның ярлардан сикереп чыгар дәрәҗәдә котырып шаулавына, ак башлы дулкыннарның шулай дулавына ышанасы килми.

Илсөяр ярдан аска төшеп китте. Биленә кадәр суга кергәч, Актүшкә карап алды ул. Эт суга кермәде, берничә тапкыр өреп алды да бөтенләй тынып калды.

Инде шактый салкынайган суда, бераз колач салуга, Илсөяр җиңеләеп китте. Ул озак йөзмәде, чыкты да кояшка карап киерелде, кулларын як-якка җәйде. Киек казлардай очып китәргә теләгән шикелле, җиңел генә, бер-ике тапкыр сикереп куйды. (Г.Гобәйдән)

7. Динамик пауза 
(“Кар ява”, “Торналар”, “Гөл”).

 Гөл





Гөл сабагы күренде





Һәм кояшка үрелде.





Тибрәнде талгын җилдә,





Сокланды гүзәл җиргә.





Буй-сыннарын турайтты,





Бик матур чәчәк атты.





Җәеп ефәк таҗларын,





Сипте хуш ис, назларын.һ.б.

7. Компьютерларда эшләү.
-
Ә хәзер,укучылар, компьютерларда “Татар телле заман” программасы белән эшлибез.Бүгенге дәрескә кирәкле темаларны һәм диалогларны дәфтәрләргә язып куябыз: “Авылда”(тема-26, диалог-18), “Шәһәрдә”(тема-27, диалог-29), “Ел фасыллары” (тема-32, диалог-28)

- 
Безнең максатыбыз:

1)
темаларны һәм диалогларны сәнгатьле, дөрес интонация белән уку;

2) 
алдагы дәресләрдә өйрәнелгән урын, вакыт, рәвеш хәлләрен табып, аларның нинди җөмлә кисәкләре белән белдерелүен аңлату;

3)
нәтиҗә ясау:сөйләмебездә нинди төр хәлләрне еш кулланабыз;

4) 
хәлләрнең җөмлә мәгънәсенә, сөйләм матурлыгына йогынтысын билгеләү.

Тема: Авылда
Туган авыл

Тау башына (кая?) салынгандыр безнең авыл,

Бер чишмә бар, якын безнең авылга ул;

Авылыбызның ямен, суы тәмен беләм,

Шуңа күрә сөям җаным, тәнем белән.

Истән чыкмый монда (кайда?) минем күргәннәрем,

Шатлык белән уйнап (ничек?) гомер сөргәннәрем;

Абый белән бергәләшеп (ничек?), кара җирне

Сука белән ертып-ертып (ничек?) йөргәннәрем.

Бу дөньяда, бәлки, күп-күп эшләр күрем,

Билгесездер - кая ташлар бу тәкъдирем;

Кая барсам, кайда торсам, нишләсәм дә,

Хәтеремдә мәңге(ничаклы?) калыр туган җирем.

 












(Габдулла Тукай)

Диалог: Авылда.
-
Алсу, җәй көне (кайчан?) авылга(кая?) кайттыңмы?

-
Әйе. Авылда (кайда?) дәү әти белән дәү әни яши.Анда (кайда?) зур агач йорт, бакча, мунча бар.

Диалог: Шәһәрдә
-
Ләйсән, әтиемнең эшенә чит илдән (кайдан?) кунаклар килгән. Финляндиядән (кайдан?) килгән бер татарга Казанны күрсәтергә кирәк. Әйдә, безнең белән барасыңмы?

-
Барам, бик (никадәр?) рәхәтләнеп (ничек?).

-
Без аңа башта (кайчан?) шәһәр үзәген күрсәтик.

-
Әйе шул, анда (кайда?) борынгы, истәлекле урыннар бик күп.

Шулай итеп, бирелгән тема һәм диалоглардан барлык өйрәнелгән хәлләрне табабыз, сораулар куеп, төрләрен әйтәбез, ничек белдерелүен аңлатабыз.

8. Йомгаклау.
1) - Димәк, укучылар, без бүгенге дәрестә күләм хәлләрен өйрәндек. (Дәреслектәге параграфтан кагыйдәләрне укытып, искә төшерәбез.)

2) 
Өй эше: 87нче күнегү һәм үзегезнең таблицаларыгызда “Күләм хәле” юлын тутырып килегез.

3) 
Нәтиҗә ясау, билгеләр кую.

